
UROLA KOSTAKO LANDA GARAPENEKO ELKARTEA




ESNE-MAKINA PRENTSAURREKOA

Eguna: Irailak 20 asteartea

Ordua: eguerdiko 12tan

Lekua: Azpeitiko udal Areto Nagusia

Bertaratuko direnak:

MANUEL LABAKA: URKOMEKO PRESIDENTEA
JOSE IGNACIO AZPILLAGA: BEHI ESNE EKOIZLEA- AÑOIA BASERRIA 
AZPEITIKO ALKATEA: ENEKO ETXEBERRIA 
AZKOITIAKO ZINEGOTZIA: IÑAXIO GOROSABEL  
ZESTOAKO ALKATEA: LEIRE ETXEBERRIA 
Azkoitian, Azpeitian eta Zestoan egunez eguneko kalitatezko esne pasteurizatua saltzeko makina

2008 urteko irailean Aniz nafar herriko Jauregia baserri-ustiategiak Elizondo martxan jarri zuen esnea saltzeko makinaren egitasmoa ezagutu genuen. Baserri honetako nekazariek Elizondoko kalean bere baserriko esnea saltzen duen makina jarri zuten. Horrela Elizondo eta inguruko herrietako biztanleek Jauregia baserriko esnea zuzenean erosteko aukera dute.

Berri honek Gipuzkoako esne-behi ekoizleen mundua mugitu zuen. Gipuzkoako Landa Garapenerako Elkarteek uste dugu makina hauen instalakuntza, ahal den neurrian, herrian herriko edo eskualdeko ekoizleari lotuta egon behar duela, bertako edo herriko esnea ekoizten den leku berean saltzea delarik helburu nagusia. Horrela, herritarrok bere inguruko baserri batean ekoiztutako produktuak kontsumitzea izan behar du helburua, bertako produktuen salmenta zuzena bultzatuz.

Herri ezberdinetan horrelako makinak jartzeko aukerak aztertu ondoren, Azkoitia, Azpeitia eta Zestoan honelako makina bat jartzeko aukera lantzen hasi ginen.

Alde batetik makina jartzeko leku aproposa bilatu beharra zegoen esnearen salmenta maila egoki bat bermatzeko. Azkoitiko kasuan azoka plaza aukeratu da aproposa bezala, Azpeitian merkatu plazaren kanpoaldean eta Zestoan berriz udal arkupeetan. 

Bestalde, ekoiztutako behi esneari salmenta bide zuzenago eta balio erantsi handiagoa emango zaio.

AÑOIA USTIATEGIA (ERREZIL)

Jose Ignazio Azpillaga, jarduera osoko nekazaria da eta Errezilgo Añoia ustiategiko titularra da.
Añoia ustiategiak esnetako 32 behi, 24 biga eta urrux gazte eta zezen bat maneiatzen ditu, eta esne behientzako jarduera baimena du.

Ustiategian 33,19 hektarea maneiatzen dira animalien bazka lortzeko: 10 hektarea silo belar bolak egiteko eta gainontzeko belardiak, animaliak larratzeko erabiltzen dira.

Jetzitako eguneko ekoizpena 700 litro ingurukoa da. Joan den urtean lortutako esne ekoizpen guztia Iparlat zentralera saldu zen.

Zentraleko esnearen salneurri baxuak direla eta, egungo behi esnearen sektorearen egoera larria ikusita, ustiategiko esne ekoizpena modu zuzenago batean saltzea erabaki du. Salmenta zuzena egiteko, esnetegiaren inbertsioa burutu da. Lehendabiziko fasean esnetegia prestatu, osasun baimena lortu eta esnea pasteurizatu eta enpoltsatzeko makina eta instalazioak jarriko dira. 

ESNE MAKINA JARTZEKO BALDINTZA ETA ERIZPIDEAK

2010an EHNE, LURGINTZA eta Landa Garapen Elkarteek esne makina dispentsatzaileen ezarpenerako mahaia osatu zuten.

Mahai honen lanketa prozesu luze baten ondorioz hainbat baldintza eta irizpide adostu zituen. Honela, osasunari dagokionez, batetik, poltsaratutako esne gordinaren salmenta zuzenerako osasun baimena eta bestetik, makina dispentsatzailean esne pasteurizatuaren salmenta zuzenerako osasun erregistroa bideratuko dira.

Lekuaren esleipenaren inguruan, aipatu behar da leku publikoaren esleipena udaletxeak Landa Garapen Elkarteari ematen diola, eta honek lekuaren kontzesioa konkurtsoan ateratzen duela jarraian dagokion ganaduzaleari egozteko.

Bestalde, ganaduzaleak hainbat baldintza bete behar ditu, baldintza hauen artean nahitaezko baldintzak zein puntuatzeko irizpideak daudelarik. Nahitaezko baldintzei dagokionez, honako hauek dira kontutan hartu beharrekoak:  

· Baserria EAEn kokatua egotea

· Norberaren esnea saltzea

· Arau tekniko, higieniko sanitarioak betetzea
· ATP izatea (Nekazaritza ogibide nagusia izatea)

· Bideragarritasun ekonomikoaren azterketa egitea

Behin hauek beteta ganaduzaleak alokairu kontratu bat sinatzen du Landa Garapen Elkartearekin.
ESNEAREN EZAUGARRIAK

· Poltsaratutako esne pasteurizatua salduko da ( ez dago egosi beharrik)

· Prezioa: 1€

· Behi esnea elikagarria eta osasuntsua da

· Elikadura-berme guztiak betetzen dituen elikagaia da

· Ekoizlea zuzenean kontsumitzailearengana iritsiko da

· Konfidantza eta bermea emango dio kontsumitzaileari

· Bertakoa, baserrikoa, behi esnea
